


Birinchidan, har qanday hodisani subyektiv sohaga tegishli deb gabul qgilinishi uni empirik tahlil qi-
lishga to‘siq bo‘la olmaydi. Muammoni o‘rganishning asosiy manbasi insonlaming fikr-mulohazalari va
ulaming ijtimoiy ishlarda ifodalanishi va namoyon bo‘lishidir.

Ikkinchidan, ko‘pgina axloqiy hodisalar jamiyatda ob’ektivlikning o‘ziga xos shaklida keladi. Shun-
day qilib, xukmron ijtimoiy axloq individual axlogiylikka nisbatan, ko‘pincha, “subyektivlikdan yuqorida™
hodisasi kabi chigadi, chunki individ qarshisida obyektiv ijtimoiy talablar, qadrivatlar, yo‘nalishlar tizimi
va xulq namunalari sifatida namoyon bo‘ladi.

Axloq, aytish joiz bo‘lsa, ba’zi “buyum” — muvofiq ijtimoiy institutlar, axloq komissiyasi, o‘rtoqlik
sudlari, kodekslar va hokazolaring shaklini oladi. Bularning bari empirik tahlilning obyekti bo‘lishi mum-
kin.

Yugorida aytib o‘tilganlardan ko rinib turibdiki, axloq ikki ko‘rinishda namoyon bo‘ladi: shaxsiy va
ijtimoiy. [jtimoiy axloq deganda aniq vaqt va aniq jamiyatda hukmron bo‘lgan (eng ko‘p tarqalgan, ko‘pchi-
lik gabul gilgan) vaxshilik va yomonlikni, adolat va adolatsizlikni, nomus, kerakli xulq va hokazolarni tu-
shunish nazarda tutiladi. Bu tushunishlar hukmron axloqiy me’yorlar, tamoyil va an’analarda mujassamla-
shadi.

Adabiyotlar tahlili va metodologiya. Shaxs axloqi yaxlit, nisbatan mustaqillikning individual shak-
lidir. Shaxs axloqi — yaxlit mustaqil tuzilma, unda ijtimoiy talablar ham, vaxshilik va yomonlik haqidagi
shaxsiy tasavvurlar ham, uning dunyoga shaxsiy munosabati ham “bir qozonda gaynatilib”, yaxlit holga
keltirilgan va bu inson hayotining o‘ziga xos sharoitlariga asoslangan.

Davlat xizmatchisi uchun axloqiy sifatlar turfaligi orasida eng muhimlari shuki, ularda ijtimoiy aha-
miyatga ega bo‘lgan qadriyatlarning mohiyati eng ko‘p miqdorda ifodalanishi lozim. Bular fugaroviylik,
vatanparvarlik, kasbiy burch, qadr-qimmat, gat’iylik, adolatparvarlik, beg‘arazlik kabi sifatlardir. Prezi-
dentimiz Sh Mirziyoyev “...bugun biz yashayotgan jamiyatda yangi fikr, yangi g‘oya, eng muhimi, islo-
hotlarni amalga oshirishga qodir bo‘lgan yangi avlod kadrlari kerak™,! deb ta’kidlagani yurtimizda amalga
oshirilayotgan va jamiyatning har bir gatlamiga kirib borayotgan keng miqyosli o‘zgarishlarning magsadli
samaradorligini ta’'minlashda, mamlakat tarqqiyotida hal giluvchi ahamiyat kasb etuvchi davlat xizmatchi-
larining ma’ naviy-axloqiy qiyofasini yaratish, ularning dunyogarashi, ma’naviyati, iqtidori va salohiyatini
vanada yuksaltirish bilan bog‘liq bo‘lgan muammolar yechimini o‘rganishga qaratilgan vazifalar ko‘lamini
ochib berishni tagozo etadi.

Ayni paytda, o‘z erkinligi, haq-huqugqini taniydigan, o‘z kuchi va imkoniyatlariga tayanadigan, yon-
atrofida sodir bo‘layotgan voqea-hodisalarga mustaqil tarzda yondosha oladigan, ayni chog‘da shaxsiy
manfaatlarini millat va xalq manfaatlari bilan uyg‘un holda ko‘radigan, har jihatdan barkamol zamonaviy
rahbar shaxslarni tarbiyalash vazifasi istiglol yillarida biz uchun hal qiluvchi masalaga aylandi. Bular, av-
valo, aholining intellektual salohiyati imkoniyatlarini ochish orqali ularning fikr erkinliklarini ta’minlash,
millatning huquqiy madanivati va faolligini kuchaytirish asosida demokratik tamoyillar rivojini milliy qad-
riyatlar asosida uyg‘unlashtirish, rahbar shaxslar boshqgaruv faoliyatiga ijobiy ta’sir etuvchi siyosiy institut-
lar faoliyatini takomillashtirishning huquqiy asoslarini ishlab chigishdan iboratdir.

E’tibor giladigan bo‘lsak, samarali boshqaruvni tashkil etish va takomillashtirish, uning sifatli xiz-
matini tashkil etib borishda rahbarming ma’naviy-axloqiy olami hal giluvchi ahamiyat kasb etadi. Zero,
boshqaruv va rahbarlikka yuklatilgan vazifalar ijrosini ta’'minlash shaxsning ezgu amallari, niyati, magsad
-mudaolari, orzu-umidlari odamlarga yordam ko‘rsatish, mushkulini oson qilishga garatilgan hoxish va is-
taklari bilan uyg‘un kelishida namoyon bo‘ladi. Bunday toifali odamlar tabiatan ruhiy va ma’naviy qudrat
bilan tug‘iladilarki, mas’uliyat, intizom, halollik, adolat, kurashuvchanlik, hamdardlik, hamjihatlik, fidoyi-
lik, xalqchillik, jasorat ko‘rsata olish kabi fazilatlar ularning irsiyvatlarida mujassam bo‘ladi. Xalqqa xizmat
qilish, uning dardiga darmon bo°‘lish shaxsning burchiga, or-nomus masalasiga aylangan. Biz bugun bunday
sifatlarni rahbar shaxslarga qo‘yiladigan mezonlar tasnifi sifatida qaraymiz.

Tarixiy va ilmiy tajribalar shuni ko‘rsatayaptiki, rahbar faoliyati shaxsning ruhiy holati, ma ' naviy
darajasi, jismoniy qudrati bilan boshqariladi. Ushbu komponentlar uyg‘unligida inson shaxsga aylanadi va
kelgusida salohiyatli rahbar bo‘lib yetishishi uchun zamin yaratiladi. Shuning uchun inson shaxs bo‘lmas-
dan turib, rahbar bo°lish salohiyati mavjud bo‘lmaydi. Ayni paytda, rahbar kadrlarni tanlash, tayyorlash bo-

! [1IaBkan Mup3uéeBHEET “YKUTYBYH Ba MyppaOHiiIap KyHH Ta GAFHIAHTAH TAHTAHATH MAPOCHMIA ** YKHTYBYH Ba
MypaOOuiinap — tHru Y30 KHCTOHHH 0apIio 3THIIIA KATTA Ky, TASHY Ba CY THUAMI3IHP  MAaB3yCHIA CY3IaraH Hy TKH.

rasidagi majud illatlar zaminida shu tasniflarni tatbiq qiluvchi, aniglovchi uslublaming yo*qligi uchun ham
muammolar saglanib keladi.

Axloqiy fazilatlar bevosita shaxsning — rahbarning u yoki bu vazifalar ijrosini bajarishga nisbatan
munosabati orgali amaliy faoliyatida namoyon bo‘ladi. Axloq insonda, avvalo, munosabatni tug‘diradi.
Munosabatning tug‘ilishi — bu birinchi gadam. Ammo bu qadam shaxsning ichki madanivati darajasi orqali
1jobiy voxud salbiy ko‘rinishda shakllanishi ham mumkin. Shu tariqa, munosabat faoliyatning axloqiy yoki
g‘ayriaxloqiyligini belgilovchi manba bo‘lib xizmat qiladi. Undan tashqari, shaxs gaysidir manfaatlar yuza-
sidan g‘ayriaxloqiy munosabatlar to‘g‘risida xulosalar chigarishi mumkin, lekin amaliy faoliyat darajasiga
o‘tish jarayonida tug‘ilgan munosabat xulosasini o‘z ichida intihosiga yetkazadi, g‘ayriaxloqiy xatti-ha-
rakatlar qilishdan o‘yaladi.

Shaxsning ushbu psixologik, fiziologik, biologik, genetik kelib chiqish darajasi uning ma’lum vazifa-
lar ijorosini ta’minlashdagi layoqatini — burchini idorok qilish salohiyatini namoyon giladi. Insonning bur-
chi, shaxsning burchi, fuqaroning burchi, kasbiy burch, rahbaming burchi tasniflari bilan bog‘lanib, rivoj-
lanib keladi. Ular biri-birisiz shakllanmaydigan omillar tizimini tashkil giladi. Inson, shaxs, fugarolik bur-
chlarini anglanmasdan rahbarlik burchini anglab bo‘lmaydi. Rahbarlik burchi Vatanga, davlatga, xalqqa
xizmat gilish bo‘lsa, uning axloqiy mohiyati ijrosini ta’'minlashlagi foalivat madaniyati hisoblanadi.

Ammo, masalaning muammoli jihati shundaki, rahbar vazifasi va mas’ uliyat mezonlarini belgilovchi
me’yoriy xo‘jjatlar va ular faoliyatini tartibga solishga garatilgan nizomlar joriy etilmasa, ijtimoiy muno-
sabatlarning axloqiy normalarini shakllantirilmagan bo‘lsa, unda nimaga amal gilish mavhumlashadi. Ya’-
ni, huquqiy mezonlar orqali axloqiy qadriyatlarga amal qilish tartibi shaxsiy masala emas, rahbar amal qili-
shi lozim bo‘lgan ijtimoiy talablarga aylanadi. Afsuski, hozircha rahbaming axloqiy qadriyatlarga amal qi-
lish normalari ishlab chigilmagan. Boz ustiga, ayrim olimlar “rahbar axlogli bo‘la olmaydi” degan e’tiro-
zlarini asoslashga o‘rinadi. Albatta, bunday e’tirozlarning asosi yo‘q deb, bo‘lmaydi — bor! Ular qonunsizlik
holatida, manfaatlar, guruhbozliklar ustuvorlik qilingan sharoitda axloqiy qadriyatlarga amal qilish niho-
yatda og‘ir kechadi. Bunday jamoa ganday bo‘lsada, fagat manfaatlari qondirilgan holatda murosaga keladi.
Unday jamoaning ma’naviy giyofasini bobomiz A N.Foroboy fozil va johil shaharlar hokimi hamda ular
aholisining qarashlari misolida ochib bergan. Jumladan, u shunday deydi: -“Jaholatdagi shaharlarning ho-
kimlari ham xuddi shu shaharlar aholisi kabidur. Ular o°zi hukmronlik qilgan shaharlarda shaxsiy istaklarini
tinimsiz gondirishga intiladilar. Jaholatdagi shaharlar aholisining mashg‘ulotlari ham yuqorida aytilgan
magqsadlariga xizmat qiladi”.!

Rahbarshunoslik borasida gadimiy merosimiz va bugun rivojlangan demokratik davlatlar tajribasi-
dan kelib chigadigan bo‘lsak, boshqaruv va rahbar faoliyatini axloqiy qadriyatlar asosida tashkil etishning
me’yorlarini ishlab chiqish, uning huquqgiy mezonlarini yaratish bilan erishilinadi. Masalan, [.A.Yeroxov
«Jamiyatda shaxslarning, guruh va ijtimoiy qatlamlarning bir-biriga nisbatan zo‘ravon salbiy ta’sirlari ol-
dini olish uchun, axlogning o‘zi real ijtimoiy kuch va qonunga aylanishi kerak. Fagat shundagina, axloq
jamiyatda o‘z ifodasini topadi»?, deb ta’kidlaydi.

Tahlil va natijalar. Rahbar boshqaruvda jamoani birlashtirish, shu tartiblar asosida yo‘naltirish
uning jipsligini, mehnat intizomini, ma’naviy muhitning sog‘lomligini ta’'minlash orqali ishlab chigarish
samaradorligiga erishadi. Jumladan, bozor igtisodi va xususiy mulkchilik sharoitida har bir jamoaning mag-
sadi, mafkurasi va shu magsadlarga suyanadigan g‘oyasi, sha’ni, gadr-qimmatini shakllantirish lozim bo‘la-
di. Rahbarning axloqiy qiyofasi ham mana shu omillar orgali namoyon bo‘ladi.

Aks holda axlogiy mavhumlik rahbarni ham jamoani ham parokandalikka olib keladi. O‘zaro nizolar,
g‘ayriaxloqiy munosabatlar, ishlab chigarish sur’atlarining pasayib ketishi, xodimlardagi ishonchsizlik kay-
fiyatining ortishi, logaydlik, beparvolik - ular barchasi yagona, birlashtiruvchi suyanuvchi g‘oyaning yo‘q-
ligidan kelib chiqadi. Axloqiy qadriyatlarga amal qilish yagona g‘oyaviy hamjihatlikka, iqtisodiy manfaat-
lar mushtarakligini ham belgilaydi. Shu tarzdi jamoada ma’naviy va moddiy manfaatlarning uyg‘unlashu-
viga erishish uning rivojlanishini, kelgusi istigbolini ta’'minlaydi. Biri ikkinchisiz amalda ro‘yobga chiq-
maydi.

Axloqiy mezonlarning belgilanishi, birinchidan, rahbar va xodimlar munosabatini tartibga solsa, ik-
kinchidan yagona boshqaruv tizimining uyg‘un holatda barqaror ishlash tartibini vujudga keltiradi. Bosh-
garuvdagi axloqiy normalar mehnat faoliyatining axloqiy qadriyatlar asosida tashkil etishga xizmat qiladi.
Agar bunday gadriyatlar huquqiy jihatdan himoya gilinmasdan va unga amal qilish fagat «vijdon amriga»

! ®opobuit AGy Hacp. ®os3un omamnap maxpu. T., “Xank mepocr” mampuéta. 1993, 190-bet.
2 Epoxos M. A. O BO3MOKHOCTH IOIUTHICCKOM Mopam. “Tlomac™, 2002, Ne 4, 122 ¢.

tashlab qo‘yilsa, unda rahbarning yoxud jamoaning suyanishi lozim bo‘lgan ustuni mavhum bo‘lib qoladi.
Ammo, ayrim toifa rahbarlarning o‘zlari jamoada mavhumlik vaziyatini vujudga keltirishga intiladilar.
Go‘yoki, mavhum vaziyatda xodimlarni o‘zi xohlagan yo‘sinda boshqarish, vaziyatni nazorat qilish
imkoniyatini vujudga keltirar ekan. To‘g ri, (N.Makeavelli, R.Grin ta’limotlari)! shunday usul ham tajri-
bada keng qo°‘llanilib kelinadi. Ammo bunday munosabatlar jamoada axlogsiz illatlarning — bir-birini kam-
sitish, fosh qilish, bo°‘hton, tuhmat uyushtirish, fisq-fasod, ta’qib etish kabi holatlarning urchuq otishiga va
natijada ezgu magsadli ishlarga katta ziyon keltirishiga sabab bo‘ladi. Bunday usul rahbarning ma’naviy
ojizligidan, adolat tamoyillaridan, odamlardan qo‘rgishidan, magsad va mudaolarning el bilan mushtarak
bo‘lmaganligidan dalolat beradi.

Jamoada axloqiy normalarning joriy etilishi nosog‘lom kuchlardan, g‘arazli niyatlardan ham rahbar-
ni ham jamoani saglaydi. Shu tariga, rivojlangan mamlakatlarda ijtimoiy shartnomalar vujudga kelgan.
Boshgaruv va rahbarlikning barcha bo‘g‘inlarida shartnomaviy munosabatlar oqibatda butun davlat va ja-
miyat faoliyatini barqaror muvozanatda faoliyat ko rsatish sharoitini yaratishga olib kelgan (Jan Jak Russo
- “Ijtimoiy shartnoma™).>

Boshqaruv va rahbar oldida turgan axlogiy muammolar masalasi albatta murakkab. Insonning hatti-
harakatlari subyektiv va o‘ta nisbiy holat bo‘lganligi tufayli unda to‘g ridan noto‘g‘rini, haloldan haromni,
adolatdan adolatsizni ajratish undan-da mushkul. Undan tashqari, har bir inson o°z axloqiga ega. U rahbar-
likda, boshqaruvda, jamiyatda va uydagi vaziyatda o‘zi anglagan va egallagan madaniyati orqali faoliyat
olib boradi hamda ta’sir ko‘rsatadi. Qolaversa, shaxsiy axloq oilada, ijtimoiy muhitda, jamiyatda gabul qi-
lingan urf-odatlar orqali shakllanadi. Bunda millatning o°z axloqiy gadiriyatlariga amal qilish darajasi, xo-
hish va istaklari, golaversa, uning irodasi hal etuvchi rol o‘ynaydi.

Hech bir millat axloq va gqonunlarsiz mavjud bo‘lmaganidek, mehnat jamoasi ham samarali faoliyat
olib borish uchun ichki axloqiy normalarsiz mavjud bo‘lolmaydi (nizom, uslubiy dastur, eslatma va h k.).
Mehnat jamoasida axloqiy tartibotlar ichki boshqaruv prinsiplarini tashkil etadi. Rahbarlar va ishchilar o‘r-
tasidagi o‘zaro munosabatlar tartibini ixtiyoriy gabul gilingan o°zaro ishonch va gadriyatlar tizimi vujudga
keltiradi. Boshqacha qilib aytganda, jamoa munosabatlari va xatti-harakatlarining yig‘indisi bu axloqiy nor-
malardir. Unga amal qilish bilan jamoada, tashkilotda magsad, yagona maslak shakllanadi, uning muvoffa-
qgivatga erishish imkonivatlarini kafolatlaydi, istigbol harakatlarining poydevorini yaratadi.

Yugqorida ta’kidlaganimizdek, rivojlangan mamlakatlarda jamoaning axloqiy normalari tashkilot
falsafasi sifatida shakllantirilgan. Har bir tashkilotning falsafiy prinsiplari ishlab chiqilgan. Bu prinsiplar
uning sha’ni, qadr-qimmati, or-no‘musining ifodasi, ayni paytda jamoaning magsad-muddaosi, ishlab chi-
qarayotgan mahsulotiga nisbatan mas’ulivati, o°z millati, davlati, xalqi oldidagi majburiyatlar kabi umumiy
vazifalar mushtarakligiga qaratilgan. Jumladan, xodimlarning ma’naviy-ma’rifiy, malakaviy tajribalari va
cgallab turgan lavozimlari turli darajada bo‘lganligi uchun barchani umumiy tartibotlarga amal gilishga qa-
ratilgan prinsiplar joriy etiladi. Yangi ishga olingan xodimlarning mehnat faoliyatiga tezda kirishib keti-
shiga, asosiy yo‘nalishlarini aniglab olishiga, ma’ muriyatning talablarini bilib olishga imkoniyat beradi,
Jjamoaning g‘oyasi singdiriladi.

Axlogiy normalarga amal qilmaslik jamoada ma’murivatchilik, rasmiyvatchilik, xodimlar o‘rtasida
o‘zaro ziddiyatlar, guruhbozlik kabi nosog‘lom illatlarning kelib chiqishiga sabab bo‘ladi. Ishlab chigarish
sur’atlari pasayadi, uning nufuziga putur yetkazadi. Magsad va intilishlar sarobga aylanadi. Natijada xo-
dimlar “kun o‘tariga” yoki nimanidir “o‘ndirib” ishlash ilinjida tobelik bilan faoliyat ko‘rsatadi, ma’naviy
ruhiyat nafs girdobiga, imon-¢’tiqod zug‘um va zo‘ravonlik tuzog‘iga o‘raladi. Shuning uchun rahbar mut-
laq hokimivatini qanchalik mustahkamlashga intilsa, xodimlarda tashabbus va bunyodkorlikdan ko‘ra,
ko‘proq itoat qilish, jarayonlaming ko‘zatuvchisi, turg‘unlikni afzal ko‘ruvchi olomonga aylanib goladi.
Natijada shaxsga sig‘inish, unga moslashish, moslasha olmaganlarni bahridan voz kechish tendensiyasi
ko‘chayib ketadi. Bunday mubhit oxir-oqibatda rahbarni ham o°z girdobiga tortadi.

Xulosa. Yuqorida mulohaza qilinganimizdek, rahbar axloqi, xodimlar axloqi, jamoa axloqi, axloqiy
normalarning o°‘zaro alohidaligini ¢’tibordan chigarmaslik lozim. Boshgaruvda axloqiy munosabatlarni jo-
riy etish uchun rahbarning shaxsiy axloqiy fazilatlari vetarli emas. Yakka rahbaming axloqi bilan jamoa
munosabatlarini tashkil etish zug‘um va zo‘ravonlikka olib keladi. Yagona shaxsning axloqi, u qanchalik
qudratli bo‘lmasin, milliy va umuminsoniy gadriyatlar negizida shakllangan normalarning o‘mini bosa ol-
maydi. Magsad barchaning irdasi itoat qiladigan umumaxloqiy tartibotlarni joriy etishga qaratilishi lozim.

! https://www.google.com/
2 https://www.google.com/

